
ХУЛОСАИ

комиссияи экспертии шурои диссертатсионии 6D.KOA-020-M назди 
Донишгоҳи миллии Тоҷикистон оид ба диссертатсияи Носиров Осимбой 
Орифович дар мавзуи «Вижагиҳои мавзуиву жанрии публитсистикаи 
Баҳриддин Азизӣ» барои дарёфти дараҷаи илмии номзади илми филология, 
аз рӯйи ихтисоси 10.01.10 - Рӯзноманигорӣ

Диссертатсияи Носиров Осимбой Орифович ба яке аз мавзуъҳои 

мубрами ипублитсистикашиносии тоҷик - вижагиҳои мавзуӣ ва жанрии 

осори публитсистии Баҳриддин Азизӣ бахшида шуда, арзиши басандаи 

илмиву амалӣ дорад. Дар он осори публитсистии Баҳриддин Азизӣ аз 

нигоҳи таърихӣ, вижагиҳои шаклӣ, мундариҷавТ ва ҳунарӣ дар қолаби 

кори диссертатсионӣ бори аввал таҳқик шудааст. Таҳқиқи осори 

публитсистии Баҳриддин Азизӣ дар шинохти маҳорати журналистӣ, 

афкори иҷтимоӣ ва диди нигорандагии ӯ арзишнок ва судманд буда, аз 

аҳаммияти илмии диссертатсия дарак медиҳад.

Навгонии илмии диссертатсия дар он зоҳир меёбад, ки он бори 

аввал зиндагинома, фаъолияти эҷодии гуногунпаҳлуи Баҳриддин Азизӣ 

бо диди тоза ва ба таври мукаммал мавриди таҳқиқ қарор гирифтааст. 

Дар ин зимн осори дар матбуоти даврии солҳои 20-30-юми асри XX 

интишоргардида ва асарҳои парешони ин рӯзноманигори публитсист 

ҷамъоварӣ ва баррасӣ гардида, сабабҳои бадарға шудани ӯ муайян карда 

шудааст. Инчунин, аҳвол ва зиндагиномаи публитсист, таносуби асарҳои 

публитсистӣ ва адабӣ, оҳангҳои иҷтимоӣ ва ҷанбаҳои публитсистии осори 

бадеӣ, хусусиятҳои мундариҷавию жанрии публитсистикаи ӯ бо 

дарназардошти омилҳои сиёсиву иҷтимоии ибтидои садаи XX, ба тахқиқу 

таҳлилҳои гуногунҷабҳа, мушаххасан нишон дода шудааст, ки дар 

публитсистикашиносии тоҷик муносибат ва натиҷагириҳои нисбатан нав 

аст.

Диссертатсия ба талаботи банди 31-33-и Тартиби додани дараҷахои 

илмӣ, ки бо Қарори Ҳукумати Ҷумҳурии Тоҷикистон аз 30-юми июни соли 

2021, таҳти №267 тасдиқ шудааст, мувофиқ буда, дорои мазмун ва 

мантики ягонаи дохилӣ мебошад. Натиҷа ва нуктахои илмии барои ҳимоя 

пешниҳодшуда саҳми шахсии муаллифи диссертатсияро нишон медиҳанд.

Мавзуъ ва мазмуни таҳқиқи диссертатсионӣ бо шиносномаи 

ихтисоси 10.01.10 - Рӯзноманигорӣ мувофиқ аст.

Натиҷаҳои асосӣ, хулосаҳои таҳкиқ ва тавсияҳои муаллиф дар 11 

мақола, ки 5-тоаш дар маҷаллаҳои илмии тақризшавандаи Комиссияи 

олии аттестатсионйи назди Президенти Ҷумҳурии Тоҷикистон ба табъ 

расидааст, инъикос ёфта, бо мазмун ва мавзуи диссертатсия бевосита 

алоқаманданд. Автореферати диссертатсия ва мақолаҳои нашркардаи 

унвонҷӯ фарогири мазмуну муҳтавои диссертатсия мебошанд. Мақолаҳои 

илмии интишорёфтаи муаллиф ва теъдоди маводи чопшуда ба талаботи 
бандҳои 34 ва 35-и Тартиби додани дараҷаҳои илмӣ мувофиқат 

менамоянд.
Дар диссертатсияи Носиров Осимбой Орифович истифодаи мавод 

бидуни ишора ба муаллиф ё маъхаз ба назар намерасад. Ин аз риоя 

шудани банди 37-и Тартиби додани дараҷаҳои илмӣ гувоҳӣ медиҳад.

Дар хулосаи диссертатсия дастовардҳои таҳқиқ ва моҳияти 

масъалаҳои меҳварӣ зикр ёфта, дурнамои мавзуи кори диссертатсионӣ 

таъин шудааст. Аҳаммияти таҳқиқ, навгониҳои илмии диссертатсия ва 

арзиши амалии онро ба назар гирифта, комиссияи экспертӣ ба чунин 

хулоса омад, ки диссертатсияи номзадии Носиров Осимбой Орифович дар 

мавзуи «Вижагиҳои мавзуиву жанрии публитсистикаи Баҳриддин Азизӣ» 

кори таҳқиқии анҷомёфта буда, ба талаботи Комиссияи олии 

аттестатсионии назди Президенти Ҷумҳурии Тоҷикистон ҷавобгӯ 

мебошад ва онро барои дарёфти дараҷаи илмии номзади илми филология 

аз рӯйи ихтисоси 10.01.10 - Рӯзноманигорӣ ба ҳимоя пешниҳод кардан 

мумкин аст.

Комиссияи экспертӣ дар асоси банди 60-и Тартиби додани 

дараҷаҳои илмӣ пешниҳод менамояд:

1. Диссертатсияи Носиров Осимбой Орифович дар мавзуи 

«Вижагиҳои мавзуиву жанрии публитсистикаи Баҳриддин Азизӣ» барои 

дарёфти дараҷаи илмии номзади илми филология, аз рӯйи ихтисоси 

10.01.10 - Рӯзноманигорӣ дар ҷаласаи шурои дессертатсионии 6D.KOA- 

020-и назди Донишгоҳи миллии Тоҷикистон тариқи овоздиҳии ошкоро ба 

ҳимоя қабул карда шавад.
2. Комиссияи экспертӣ муҳаққиқони зеринро, ки корҳои илмӣ- 

таҳқиқиашон ба ихтисоси 10.01.10 - Рӯзноманигорӣ мувофиқат доранд, ба 

ҳайси муқарризонй расмӣ пешниҳод менамояд:

- Муллоев Шариф Боқиевич - доктори илми филология, профессор, 
сардори хадамоти матбуотии МТБТО Донишгоҳи славянии Русияву 
Тоҷикистон;

- Маъмурзода Носирҷои Маъмур - номзади илми филология, 

сармуҳаррири рӯзномаи вилоятии «Хатлон»
3. Ба сифати муассисаи пешбар МДТ «Донишкадаи давлатии 

фарханг ва санъати Тоҷикистон ба номи Мирзо Турсунзода» пешниҳод 

мешавад.
4. Барои гузоштани эълони ҳимоя, матни диссертатсия ва 

автореферати он дар сомонаҳои Донишгоҳи миллии Тоҷикистон ва 

Комиссияи олии аттестатсионии назди Президенти Ҷумҳурии Тоҷикистон 

иҷозат дода шавад.
5. Барои чопи автореферат бо ҳуқуқи дастнавис ва ирсол гардидани 

он ба суроғаҳои таъиншуда иҷозат дода шавад.

